MINUTI

KAMRA TAD-DEPUTATI

KUMITAT PERMANENTI DWAR L-AMBJENT U L-IPPJANAR TAL-IŻVILUPP 

IT-TLETTAX-IL PARLAMENT

LAQGĦA NRU. 3

L-Erbgħa, 31 ta’ Jannar, 2018.

Il-Kumitat Permanenti dwar l-Ambjent u l-Ippjanar tal-Iżvilupp iltaqa’ fil-Parlament, il-Belt Valletta, fl-4:36 p.m. 

L-Onor. Alex Muscat, Chairman tal-Kumitat, ippresjeda.

PREŻENTI

L-Onor. Karol Aquilina, l-Onor. Clint Camilleri (Segretarju Parlamentari għall-Biedja, Sajd u Drittijiet tal-Annimali), l-Onor. Roderick Galdes (Segretarju Parlamentari għall-Akkomodazzjoni Soċjali)  u l-Onor. Godfrey Farrugia (sostitut tal-Onor. Marlene Farrugia) kienu preżenti.  

Kien hemm preżenti wkoll l-Onor. Josè Herrera (Ministru għall-Iżvilupp Sostenibbli, Ambjent u Tibdil fil-Klima); l-Onor. Chris Agius (Segretarju Parlamentari għall-Ippjanar u s-Suq tal-Proprjetà), l-Onor. Robert Abela; u l-Onor. Ryan Callus.

TALBA

L-Iskrivana tal-Kumitat qalet it-talba.  

MINUTI

Il-Minuti tal-Laqgħa Nru. 2 li saret fit-18 ta’ Diċembru 2017, ġew konfermati.

KORRISPONDENZA

Iċ-Chairman informa lill-Membri li l-Kumitat kien irċeva ittra datata 24 ta’ Diċembru 2017 mibgħuta minn Dr. Claire Bonello f’isem l-ENGOs Flimkien għal Ambjent Aħjar u Friends of the Earth, b’talba għal xi kjarifikazzjonijiet dwar ir-rapport maħruġ mill-Awtorità tal-Ippjanar f’Settembru 2017 u li jittratta d-demanju pubbliku. (Dok. 7)

TALBA TAL-ONOR. GODFREY FARRUGIA U L-ONOR. MARLENE FARRUGIA GĦAL DISKUSSJONI DWAR IL-FUEL STATIONS POLICY (Dok. 4)

L-Onor. Karol Aquilina għamel riferenza għat-talba li kienet għamlet l-Oppożizzjoni biex il-Kumitat jiddiskuti l-istrateġija nazzjonali dwar l-immaniġjar tal-iskart u d-deċiżjoni li se jieħu l-Gvern fir-rigward tal-impjanti li jrid jibni. Huwa fakkar li fl-ewwel laqgħa tal-Kumitat kien intqal li sal-aħħar tas-sena r-rapport mill-kumitat tekniku kellu jkun lest u seta’ jiġi diskuss fil-Kumitat.

Il-Ministru Herrera qal li r-rapport kien qed jiġi ffinalizzat u kien se jkun lest fi żmien qasir.  Malli jkun lest hu kien se jinforma liċ-Chairman sabiex tkun tista’ ssir id-diskussjoni mitluba.

Fil-bidu tad-diskussjoni saret preżentazzjoni mis-Sur Johann Buttigieg, Chairman Eżekuttiv tal-Awtorità tal-Ippjanar.
Ħadu sehem ukoll fid-diskussjoni il-Professur Victor Axiak, f’isem l-Awtorità tal-Ambjent u r-Riżorsi; is-Sur Sandro Chetcuti f’isem il-Malta Developers’ Association; il-Perit Carmel Cacopardo, f’isem Alternattiva Demokratika; Dr. Claire Bonello f’isem Flimkien għal Ambjent Aħjar, u s-Sur Alfred Baldacchino.

Kien hemm preżenti wkoll għal-laqgħa: Joseph Scalpello u Michelle Borg mill-Awtorità tal-Ippjanar; Ian Borg; Ryan C. Pace; Josephine Micallef; Louse Spiteri, Michelle Piccinino u Paula Axiak mill-Awtorità tal-Ambjent u r-Riżorsi; Michael Stivala mill-Malta Developers’ Association; u Desirée Attard minn Flimkien għal Ambjent Aħjar.

Saru interventi u domandi mill-Membri tal-Kumitat u minn Membri oħra li kienu preżenti għal-laqgħa.

Peress li kien hemm domandi li kienu jirrikjedu risposta mir-Regolatur għas-Servizzi tal-Enerġija u l-Ilma, ġie maqbul li għal-laqgħa li jmiss jiġu mistiedna l-uffiċjali tar-Regolatur imsemmi ħalli jkunu jistgħu jingħataw ir-risposti u l-informazzjoni rikjesti.

Id-diskussjoni dwar dan is-suġġett kienet interrotta u baqgħet aġġornata.

Fis-6:43p.m. iċ-Chairman aġġorna l-Kumitat għal nhar it-Tlieta, 13 ta’ Frar 2018 fis-7:00 p.m. b’din l-aġenda:


1. Minuti; 
2. Talba tal-Onor. Godfrey Farrugia u l-Onor. Marlene Farrugia għal diskussjoni dwar il-Fuel Stations Policy (Kont.); u
3. Diskussjoni preliminari dwar ir-Rapport intitolat “Sites nominated to be declared as Public Domain under the Civil Code (Amendment No. 3) Act 2016” datat Settembru 2017 li ġie mqiegħed fuq il-Mejda tal-Kamra f’Seduta Nru. 21 tat-2 ta’ Ottubru 2017 mill-Ministru għat-Trasport, Infrastruttura u Proġetti Kapitali. (Kont.)

